
 स्युँक ! स्युँक !



 Sunando Chakraborty





 स्युँक ! स्युँक ! ला ! म्हेन्दोदा सोर्ङा स्याप्चिम् !



 म्हेन्दोसे तिनि सोर्ङादा डाबारि खाम्ला ? तिनिम म्हेन्दोसे क्लाङ नोन तोला ! तिनि ल्हानान थेबा फुटबल कपला फाइनल खेल मुला !






 स्युँक ! स्युँक ! थेनिकादेसे डाजि ! थेनिकादेसे ल्हानान थेबा फुटबल कप डाजि !



 स्युँक ! स्युँक ! “रुस्तम, तालि रापो !” स्युँक ! स्युँक ! “ह्याङसे ज्यानाले क्लाङ्‌जि, होइ गुर्मित !”



 स्युँक ! स्युँक ! तिनिम गज्जबसे क्लाङ्‌जि होइ, पेमा ! “स्युँक ! स्युँक !”आइसे क्लाङ्‌सि हुन्जि, पासाङ !



 स्युँक ! स्युँक ! “मोकोनदा बधाइ मुला !”



 हा-त्-छ्युः-उः-उः !



 स्युँक ! स्युँक ! दाम सोर्ङा आम्हादे दोना म्हेन्दोसे खाचिबाइ फुटबल खेल आक्लाङ ‌। थे उदिरा दिमरिन चिला । थेदा राङला मोकोन रोकादेला ल्हानान डान्बा खाला ताला ।



 निस रा लिसाङला ताम ... म्हेन्दोला सोर्ङा म्हामुला ! थेदा राङला मोकोन रोजुगु स्याप्पा सेम तामुला ।



 स्युँक ! स्युँक ! ला ! तिक ताजि ? रुस्तमदा सोर्ङा स्याप्पा राङ्बा मुला । स्युँक ! स्युँक ! ला ! गुर्मितदा नोन सोर्ङा स्याप्चिम सेम !



 स्युँक ! स्युँक ! ... होत्छेम पेमादा नोन ... स्युँक ! स्युँक ! ला होइ ! पासाङदा नोन स्याप्चिम !



 तिक उदेक ! मोकोनदा सोर्ङा स्याप्चिम ! स्युँक ! स्युँक !






 भाइरस बिबा उथिथिबा म्हिला मिसे आम्राङ्बा साइ हिन्ना । चुसे लामा ह्याङदा सोर्ङा स्याप्मुला । चुगादे ह्याङसे साः डुट्पा ल्हाबारि खानादामान फ्याङ्‌‌मुला । ह्याङसे थुर्बा मोकोन साइरि चिमुला । चु भाइरसदुगु राङला ना थेन खारेरि दोमा चुमासे खारे सुखाना लामुला, थोपो सुखाना लामुला,  ना नोन डुङ्‌मुला । खाइमा गिक मि मोकोन तिरेमरिन सुखाना लामुला । सोर्ङा तिरेमरिन राङग्याम ल्हानान रोदुगुदा कोबारि खाम्‌मुला । राङदा सोर्ङा स्याप्पा दुयुरि राङसे राङला रोजुगुदा थुर्जि बिसाम वा थेनिला ङामरि हाच्छिउँ लाजि बिसाम वा ब्युङ्‌जि बिसाम थेनिदा सोर्ङा कोमुला। थेनि नोन सोर्ङासे नाबा तामुला । राङदा थाहा मुजि वा आरेजि वा ? राङसे तिरेम ब्युङ्‌मा वा हाच्छिउँ लामा राङला ना थेन खारेरि मुबा भाइरसदुगु १२ फिट दोना ल्हाबारि छ्योङ्‌निमुला। खाराङ्बा दे खतरनाक !



 राङसे चु दिरि पाङ्बाराङले लाजि बिसाम सोर्ङासे आस्याप‍ः राङनि सोर्ङा स्याप्पा म्हिग्याम थारेङ स्युगो । राङ सोर्ङा कोबा म्हिथेन रुप्‌तामा हेन्छे वा थेनिथेन याडिक लामा हेन्छे राङला याजुगु ज्यानाले ख्रुगो । होराङ आलानि बिसाम भाइरस राङला याग्याम राङला नादोना दोला । सोर्ङा स्याप्पा म्हिला ताङदुकु वा क्वानदुकुथेन राङला ताङदुगु वा क्बानदुगु छ्याम आलाउः। ल्हानान खुजुगु सोल्गो । रोरोजुगु नोन सोल्गो । ल्हानान क्युइ सोल्गो । ब्यायाम लास्युगो। राङला जिउदा लेप्पा लास्युगो । निरोगि तासि स्युगो ।

